
   Fèy Enfòmasyon pou Enskri pou STAR       (9/13) 

    Pou moun ki p ap viv nan Vil New York 

 
Gen yon nouvo lwa ki egzije tout pwopriyetè kay ki resevwa yon egzanpsyon Basic 
STAR pou yo enskri nan New York State Tax Department (Depatman Taksasyon ak 
Finans Eta New York) pou yo kapab resevwa egzanpsyon an nan ane 2014 ak nan ane 
apre yo.   
 
Sa a se pati yon nouvo pwogram pou pwoteje Nouyòkè yo kont egzanpsyon STAR ki pa 
apwopriye oswa ki gen fwod. 
 
Kimoun ki dwe enskri? 
 
Pwopriyetè kay k ap viv nan kay yo epi ki resevwa yon egzanpsyon Basic STAR fè pou 
enskri nan New York State Tax Department (Depatman Taksasyon ak Finans Eta New 
York) pou yo kapab resevwa egzanpsyon an nan ane 2014 ak nan ane apre yo. 

 Pwopriyetè kay yo pa bezwen enskri davans ane sa a.  

 Dapre enfòmasyon yo bay nan pwosesis enskripsyon an, Depatman Taks ap 
konfime si pwopriyetè kay yo kalifye pou ane k ap vini yo.  
 

 
 
 
 
 
 
 
 
Pwopriyetè kay k ap viv nan kay yo epi ki aplike pou STAR pou premye fwa a pa 
konsène nan pwosedi enskripsyon ane sa a. Pou aplike pou STAR, yon moun ki fèk 
aplike dwe: 

 Itilize Fòm RP-425, Aplikasyon pou Egzanpsyon School Tax Relief (STAR) 
(Soulajman nan Taks Lekòl), disponib sou sitwèb Depatman Taks la, epi  

 ranpli aplikasyon an nan biwo estimatè lokal yo. 
 
Kilè enskripsyon an ap kòmanse? 
 
Enskripsyon ap kòmanse 19 dawou 2013 epi l ap kontinye jiska 31 desanm 2013. 

 Depatman Taks ap voye eksplikasyon yo pa lapòs ba tout pwopriyetè kay k ap 
resevwa egzanpsyon Basic STAR nan moman an. Lèt yo ap gen ladan yon kòd 
STAR pwopriyetè kay yo ap bezwen pou yo enskri. 

 Paske granmoun aje ki resevwa Enhanced STAR pa konsène nan nouvo 
egzijans yo, yo p ap resevwa nouvo eksplikasyon Depatman Taks. 

Granmoun aje yo 

Granmoun aje ki reseva egzanpsyon Enhanced STAR pa konsène nan nouvo 
egzijans pou enskri a. Men, pou yo kapab resevwa Enhanced STAR, 
granmoun aje yo dwe kontinye: 

 aplike chak ane, oswa 

 patisipe nan Pwogram Verifikasyon Revni. 

Kijan pou yon pwopriyetè kay enskri? 
 
Enskripsyon sou Entènèt 

Fason ki pi rapid ak pi fasil pou pwopriyetè kay yo enskri se nan sitwèb Depatman Taks, 
www.tax.ny.gov. 
 
Pwopriyetè kay yo ap bezwen kòd STAR yo pou yo enskri. Anplis sa Depatman an  
te mete nan eksplikasyon pou voye ba yo pa lapòs, pwopriyetè kay yo ap kapab jwenn  
kòd STAR yo nan rechèch sou entènèt oswa depi yo rele Depatman Taks nan nimewo 
(518) 457-2036. 
 
Enskripsyon sou entènèt se yon pwosesis senp k ap egzije pwopriyetè kay yo bay kèk 
enfòmasyon enpòtan sou kalifikasyon yo pou egzanpsyon STAR. Pwopriyetè kay yo ap 
bezwen: 

 bay kòd STAR la epi y ap bezwen konfime adrès kay la 

 bay non ak nimewo sekirite sosyal pou tout pwopriyetè kay la ak pou 
madanm/mari yo 

 konfime kay la se adrès prensipal youn nan pwopriyetè li (moun ki marye ki gen 
plizyè kay ka mande yon sèl egzanpsyon STAR) 

 konfime revni total pwopriyetè yo ak madanm/mari yo k ap viv nan kay la pa 
depase $500,000 dola. 

 konfime pa gen pwopriyetè nan kay la ki resevwa yon egzanpsyon taks ki baze 
sou rezidans nan yon lòt eta 

 
Enskripsyon nan telefòn (518) 457-2036 
 
Pwopriyetè kay ki pa kapab enskri sou entènèt ap kapab enskri nan telefòn. Depatman 
Taks ap bay sipò nan telefòn tou pou nenpòt pwopriyetè kay ki gen kesyon konsènan 
enskripsyon nan telefòn. 
 
Kisa k ap pase lè pwopriyetè kay yo pa enskri? 
 
Depatman Taks ap voye lòt lèt ba pwopriyetè kay yo pou fè yo sonje sa nan mwa desanm 
2013 ak nan janvye 2014.  
 
Nan mwa fevriye 2014, Depatman Taks ap bay estimatè yo non nenpòt pwopriyetè kay 
ki pa t enskri, oswa non nenpòt pwopriyetè kay yo detèmine ki pa kalifye pou STAR. 
Done ki nan rejis estimasyon pou pwopriyetè kay sa yo p ap gen egzanpsyon STAR 
ladan. 

Pwopriyetè kay Depatman Taks jwenn ki pa kalifye pou STAR ap gen dwa pou yon 
revizyon administratif nan Depatman Taks, ak dwa pou yon revizyon devan State Board 
of Real Property Tax Services (Konsèy Eta a pou Sèvis Taks sou Byen Imobilye).  

